
https://akunqk.schoolsite.am/  

 

 

 

 

 

 

 

 

 

 

 

 

 

 

 

 

 

 

 

 

mailto:akunqschool@mail.ru
https://akunqk.schoolsite.am/


3 
 

Բովանդակություն  

 

 

ՆԵՐԱԾՈՒԹՅՈՒՆ ...........................................................................................................․ 4  

Գլուխ 1․ ԳՐԱԿԱՆՈՒԹՅԱՆ ԱԿՆԱՐԿ 

§1․ Ստեղծագործական մտածողության մեթոդաբանթյունը ................................. 7 

§2․ Ստեղծագործական մտածողությունը՝ որպես Բլում-Անդերսոնի 

տաքսոնոմիայի բարձր աստիճան ........... ................................................................․ 8 

Գլուխ 2․ ՀԵՏԱԶՈՏԱԿԱՆ ՄԱՍ 

§3․ Սովորողների ստեղծագործական մտածողությունը և ինքնուրույն 

գործունեությունը զարգացնող առաջադրանքների ու հնարների կիրառումը 

մաթեմատիկայի ուսուցման գործընթացում՝ միջին դպրոցում 

3․ 1․ Հետազոտության շարժառիթը, մեթոդը և թիրախային խումբը   ............ 12 

3․ 2․ Հետազոտության ընթացքը   .......................................................................... 14 

ՕԳՏԱԳՈՐԾՎԱԾ  ՄԵԹՈԴՆԵՐԸ  .................................................................................20 

ԵԶՐԱԿԱՑՈՒԹՅՈՒՆՆԵՐ, ԱՌԱՋԱՐԿՈՒԹՅՈՒՆՆԵՐ ........................................... 21  

ՕԳՏԱԳՈՐԾՎԱԾ ԳՐԱԿԱՆՈՒԹՅԱՆ ՑԱՆԿ  ............................................................ 24 

Հավելվածներ  .................................................................................................................... 25  

 

 

 

 

 

 

 

 

 

 



4 
 

Ներածություն 

 

Նպատակը եւ 

հետազոտական հարցը 

Հետազոտական աշխատանքիս նպատակն է 

կազմել և միջին դպրոցի մաթեմատիկայի ուսուցման 

գործընթացում կիրառել սովորողների 

ստեղծագործական մտածողությունը զարգացնող  

առաջադրանքներ։ Ուսումնասիրել այդ 

առաջադրանքների  ազդեցությունը 

ուսումնառության արդյունքների վրա, պարզել, թե 

դրանք որքանով են արդյունավետ։   

Այդ նպատակով հետազոտական հարցը 

ձևակերպվել է այսպես՝ 

 Մաթեմատիկայի դասավանդման 

գործընթացում ինչպիսի՞ առաջադրանքների 

և հնարների կիրառմամբ կարելի է 

զարգացնել սովորողների ստեղծագործական 

մտածողությունը։ 

    

Թեմայի 

կարեւորությունը եւ 

նշանակությունը 

Ձեր/թիրախային խմբի 

համար 

Հետազոտությանս թեմայի կարևորությունն ու 

նշանակությունը պայմանավորված են 

կարողունակությունների ձևավորմանն ուղղված 

(այսուհետ՝ ԿՁՈՒ) դասեր պլանավորելու՝ ուսուցչի 

հմտությունների զարգացման անհրաժեշտությամբ։  

Այս աշխատանքում դիտարկվում են ԿՁՈՒ դասերի 

պլանավորման 12 տարրերից երկուսը՝   

 Խնդրակենտրոնությունը․  արդյո՞ք 

աշակերտներն ինքնուրույն ճանաչում են 

խնդիրը։ Արդյո՞ք փոխանցվելիք 

առարկայական գիտելիքը  ծառայում է խնդրի 

լուծմանը ([6], էջ 47)  (այս դեպքում՝ կիրառվող 

առաջադրանքները արդյո՞ք նպաստում են 

սովորողների ստեղծագործական 

մտածողության զարգացմանը), 

 Ինքնակազմակերպումը․ արդյո՞ք աշակերտը 

կարող է ինքուրույն կազմակերպել 

դասապրոցեսի առանձին մասերը ([6], էջ 47) 

(այս դեպքում՝ դասի ընթացքում կիրառվող 

մեթոդներն ու հնարներն արդյո՞ք 

նպաստավոր են սովորողների ինքնուրույն 

գործունեության հմտությունների զարգացման 

համար)։ 

Կարծում եմ, որ հետազոտական թեման 

արդիական է, և  աշխատանքի  արդյունքները 

կարող են օգտակար լինել 5-րդ և 6-րդ 

դասարաններում մաթեմատիկա դասավանդող 

ուսուցիչների համար։  

  

Ո՞ր առանցքային 

կոմպետենցիան է 

ուղղված նպատակի 

ուսումնասիրությունը 

 Լեզվական գրագիտություն և 

կարողունակություն 

 Սովորել սովորելու կարողունակություն 

 Ինքնաճանաչողական և սոցիալական 

կարողունակություն 

 Մաթեմատիկական և գիտատեխնիկական 

կարողունակություն 

Վերապատրաստման 

ո՞ր թեմայի 

շրջանակում է 

անդրադարձ կատարվել 

այս 

հիմնախնդրին/ոլորտի

ն 

  

Հիմնախնդրին անդրադարձ է կատարվել 

հանրակրթական ուսումնական 

հաստատության հերթական 

ատեստավորման ենթակա  

ուսուցիչների վերապատրաստման հետևյալ 

թեմաների շրջանակում․  

 «Առարկայի դասավանդման մեթոդիկա» բաժնի 

«Սովորողների ճանաչողական հմտություններ, 

գործնական կարողություններ ձևավորող և 

ստեղծագործական մտածողությունը 

զարգացնող առաջադրանքների կիրառումը» 

([4], էջ 17),  

 «Հանրակրթության բնագավառի 

օրենսդրություն» բաժնի «Հանրակրթության 

պետական չափորոշչի ձևավորման 

սկզբունքները, հիմնական բաժինների 

ընդհանրական բովանդակության 

ներկայացումը»։ ([4], էջ 6)   

Պարագրաֆներ/մասեր 

 

Գրականության ակնարկ 

● Մեջբերումներ արդեն 

արված 

հետազոտություններից, 

● Մեջբերումներ 

գրականությունից, 

տեղեկության վստահելի 

աղբյուրներից։  

 

Պարտադիր է կատարել 

հղում աղբյուրին 

 

Գլուխ 1․ԳՐԱԿԱՆՈՒԹՅԱՆ ԱԿՆԱՐԿ 

§1․  Ստեղծագործական մտածողության 

մեթոդաբանությունը 

Ստեղծագործական մտածողության 

ձևավորումն ու զարգացումը կրթության կարևոր 

նպատակներից մեկն է:  

Ստեղծագործական մտածողության 

մեթոդներն ուղղված են յուրօրինակ մտքերի 

համախմբման ու նոր գաղափարների 

գեներացման գործընթացին՝ օգնելով գտնել 

առաջացած խնդիրների լուծման և 

դժվարությունների  հաղթահարման համար նոր, 

ռացիոնալ մոտեցումներ։  

Ստեղծագործական մտածողության 

մեթոդաբանության բաղադրատարրեր են՝ 

 Խնդրի հստակ ձևակերպումը 

 Ելքային տվյալների հավաքումը, 

բազմակողմանի վերլուծությունն ու 

կառուցակարգման համար չափանիշների 

մշակումը 

 Խնդրահարույց իրավիճակի տրոհումը 

ենթախնդիրների 

 Խնդրի վերաբերյալ տարբեր 

տեսակետների մշակումը 

 Հնարավոր լուծումների առավելագույն 

քանակի առաջ քաշումը 

 Մշակել առավել հնարավոր լուծումներից 

ընտրություն կատարելու սկզբունք 

 Մտքերի գեներացման գործընթացի 

արագացումը 

 Արդյունավետ ու յուրօրինակ լուծումների 

առաջարկումը ([11]):   

 

§2․ Ստեղծագործական մտածողությունը՝ 

որպես Բլում-Անդերսոնի տաքսոնոմիայի 

բարձր աստիճան  

 

       Վերջին տասնամյակներում կրթության 

ոլորտում մեծ տարածում են գտել 

տաքսոնոմիաները։ Դրանք նպատակ ունեն 

զանազանելու ուսուցման տարբեր 

մակարդակներն ու ուսուցիչներին և 

ուսումնական ծրագրեր մշակողներին օգնել 

ուսուցումն ավելի բազմազան դարձնելու և 

սովորողների մոտ տարբեր մակարդակի 

հմտություններ ու կարողություններ 

զարգացնելու հարցերում։ Այդ առումով Բլում-

Անդերսոնի աստիճանակարգումը  ուսուցման 

պլանավորմանն աջակցող մի շարք օգտակար 

գործիքներից մեկն է ([2], էջ 51):   

Բլումի տաքսոնոմիան (աստիճանակարգումը) 

կոգնիտիվ/մտավոր ունակությունների և 

կրթական ձեռքբերումների  հիերարխիկ 

դասակարգումն է։ Այն հիմնականում 

ներկայացվում է բուրգի տեսքով, քանի որ 

յուրաքանչյուր մակարդակ կախված է նախորդ 

մակարդակի ձեռքբերումից։ Բլումի 

տաքսոնոմիան լայնորեն կիրառվում է հետևյալ 

աշխատանքների կազմակերպման և 

ուսումնական նպատակների ապահովման 

համար՝ 

 Գնահատման իրականացում, 

 Դասընթացների պլանավորում, 

 Դասի բարդության գնահատում, 

 Թեստերի/հանձնարարությունների 

բարդության գնահատում, 

 Չափորոշիչների կիրառման ուղեցույցների 

մշակում, 

 Առցանց դասընթացների մշակում, 

 Սեփական ունակությունների գնահատում, 

 Երեխաների՝ չափորոշիչներով նկարագրված 

ուսումնառական վերջնարդյունքների 

ապահովում, 

 և այլն: 

      Այն օգնում է ուսուցիչներին սովորեցնելու, 

իսկ  աշակերտներին՝ սովորելու գործընթացում 

([12]):   

Բլում-Անդերսոնի աստիճանակարգումն 

հատկապես օգտակար է այն դեպքում, երբ 

ուսուցիչը ցանկանում է ուսումնական 

գործընթացը տրոհել մասերի, ինչը նպաստում է 

ուսուցումը ավելի խելամիտ դարձնելուն ([2], էջ 

51):   

Այս տաքսոնոմիան ստեղծվել է Բենջամին Բլումի 

կողմից 1956թ-ին՝ որպես ուսումնառության 

վերջանդյունքների և նպատակների 

դասակարգման ձև։ 20-րդ դարի կեսերին 

ձևակերպված այս աստիճանակարգումը 

նպատակ ուներ սահմանելու կրթության 

բազմազան նպատակները` նշելով, որ 

ուսուցման գործընթացում կարևոր է ոչ միայն 

գիտելիքը, այլև` ըմբռնումը, կիրառումը, 

վերլուծությունը, համադրումը և արժևորումը։ 

2001թ.-ին Բլումի աշակերտ Անդերսոնը 

մասնակի փոփոխություն կատարեց 

աստիճանակարգման նախնական 

տարբերակում՝ այն դարձնելով ավելի 

տրամաբանված։ Մասնավորապես, Անդերսոնը 

նկատեց, որ Բլումի տաքսոնոմիայում բոլոր 

աստիճանները գործողություններ են՝ բացի 

գիտելիքից։ Նա «գիտելիքը» փոխարինեց «հիշել» 

բայով։ Իսկ «համադրության» փոխարեն 

առաջարկեց «ստեղծել» շատ կարևոր նպատակը 

([2], էջ 54-55 ):  

Ստորև ներկայացված է աստիճանակարգի 

սխեմատիկ պատկերը (տե՛ս նկ․1)։ 

Այսպիսով՝ ստեղծագործական մտածողությունը 

մարդու իմացական ոլորտների  

աստիճանակարգի բարձր աստիճանն է։ 

Ստեղծել՝ նշանակում է ունակ լինել 

առաջարկելու խնդրի լուծման սեփական 

ալգորիթմը, վերադասավորելով տարբեր 

տարրեր՝ գեներացնել նորը։  Այսինքն՝ սովորողը 

պետք է կարողանա ցուցաբերել ամբողջական 

գիտելիք՝ կիրառելով անցածը, գնահատել և 

ստեղծել նորը, որը կարող է լինել և՛ շոշափելի, և՛ 

կոնցեպտուալ։  

 

      

 

 

 

 

 

 

 

 

 

նկ. 1 

Գլուխ 2․ ՀԵՏԱԶՈՏԱԿԱՆ ՄԱՍ 

§3․ Սովորողների ստեղծագործական 

մտածողությունը և ինքնուրույն 

գործունեությունը զարգացնող 

առաջադրանքների ու հնարների կիրառումը 

մաթեմատիկայի ուսուցման գործընթացում՝ 

միջին դպրոցում 

 

3․ 1․ Հետազոտության շարժառիթը, մեթոդը և 

թիրախային խումբը 

2021 թ․ փետրվարի 10-ից  ուժի մեջ է մտել 

Հանրակրթության պետական նոր չափորոշիչը, 

որը ելնում է կարողունակությունների վրա 

հիմնված մոտեցումից։  

Ըստ Հանրակրթության պետական 

չափորոշչի՝ կարողունակությունները 

(կոմպետենցիաները) սովորողի կողմից 

ուսումնառության և դաստիարակության 

գործընթացում ձեռք բերված գիտելիքի, 

արժեքների, հմտությունների և դիրքորոշումների 

հիման վրա ըստ իրավիճակի արդյունավետ ու 

պատշաճ արձագանքելու ձևերն են, որոնք 

ձևավորվում են սովորողի ուսումնառության 

ընթացքում ուսուցման կազմակերպման տարբեր 

ձևերի, սովորողի կողմից ուսումնական 

առարկաների ծրագրերի բովանդակության 

յուրացման, ինչպես նաև ուսուցման 

գործընթացում դաստիարակության միջոցով և 

բխում են հանրակրթության հիմնական 

նպատակներից ([3]):   

Կարողունակությունների վրա հիմնված 

կրթության առանձնահատկություններից մեկն 

այն է, որ կարևորվում  են  ոչ  թե  առանձին  

կոնկրետ  առարկայական որակները,  այլ  դրանց  

և վերառարկայական որակների որոշակի  

համախումբը: Առարկաները  դիտվում  են  որպես  

գործիք  առավել  ընդհանրական  որակներ   

ձևավորելու  համար, և դրանցից 

(կոմպետենցիաներից)  յուրաքանչյուրը  

ձևավորվում  է  մի  քանի  առարկաների  

ուսումնասիրության  արդյունքում: Այսինքն՝ 

վերջնարդյունքը  ոչ  թե  տվյալ  առարկայի  հաջող  

յուրացումն  է,  այլ  կոմպետենցիաների  

ձևավորումը: 

Այս առումով, սովորողների 

ստեղծագործական մտածողության և ինքնուրույն 

գործունեության զարգացումը կարևոր դեր 

ու  նշանակություն է ստանում յուրաքանչյուր 

առարկայի ուսուցման գործընթացում։  

Իսկ ինչպիսի՞ առաջադրանքների և 

մեթոդական հնարների կիրառմամբ է կարելի 

զարգացնել սովորողների ստեղծագործական 

մտածողությունը, խթանել նրանց ինքնուրույն 

գործունեությունը։    

Հետազոտական աշխատանքս ուղղված է 

վերը նշված հարցերի պատասխանները 

գտնելուն և ձեռք բերված արդյունքները 

հանրայնացնելուն։ Աշխատանքն իրականացրել 

եմ դիտարկումների մեթոդով և որպես 

թիրախային խումբ ընտրել եմ 6-րդ 

դասարաններում սովորողներին։  

 

3․ 2․ Հետազոտության ընթացքը 

Ելնելով նախորդ տարիներին 6-րդ 

դասարանում դասավանդելու իմ փորձից, առաջ 

քաշեցի այն վարկածը, որ  մաթեմատիկայի 

ուսուցման գործընթացում այդ տարիքային խմբի 

սովորողների մոտ ստեղծագործական 

մտածողությունը կարելի է զարգացնել՝ նրանց 

տալով այնպիսի հանձնարարություններ, որոնց 

դեպքում հենց  իրենք են կազմում, հորինում, 

ստեղծում առաջադրանքներ ու խնդիրներ՝ ըստ 

առաջադրված մաթեմատիկական մոդելի։ Դա 

կարող է լինել թվաբանական կամ տառային   

արտահայտություն, գծապատկեր, հավասարում, 

անհավասարում և այլն։  

Այժմ կներկայացնեմ 6-րդ դասարանում 

կատարած դիտարկման ընթացքը։   

«Տոկոս» թեմայի ուսուցման ժամանակ 

երեխաներին հաձնարարեցի լուծել այսպիսի 

խնդիր․ 



15 
 

ԽՆԴԻՐ:  Խանութը  առաջին  գնորդին  

վաճառեց  80 մ  կտորի  55 %-ը,  իսկ  երկրորդին՝  

մնացածի  
6

11
-ը:  Քանի՞  մետր  կտոր  մնաց  

խանութում: 

    Քանի որ այդ դասը թեմայի ամրապնդման դաս 

էր (2-րդ դասը), ուստի երեխաներին 

հանձնարարեցի, որ խնդիրը փորձեն լուծել 

ինքնուրույն, և տվեցի 10 ր ժամանակ։  Դասին 

ներկա 27 աշակերտներից միայն 6-ը 

կարողացան տրված ժամանակում խնդիրը ճիշտ 

լուծել։ Մյուսների մոտ լուծումը կամ թերի էր, 

կամ սխալ։ Ընդ որում, պարզեցինք, որ կան 

կրկնվող սխալներ։ Օրինակ՝ նրանցից շատերը 

հաշվի չէին առել, որ  երկրորդ գնորդին խանութը 

վաճառել է ոչ թե ամբողջ կտորի,   այլ մնացածի  

6

11
 մասը։ Հասկանալի է, որ նման սխալի դեպքում 

նույնիսկ պահանջվող թվաբանական 

գործողությունը կատարելն էր անհնար, քանի որ 

արդյունքը բացասական թիվ էր ստացվելու 

(բացասական թվի գաղափարը 6-րդ 

դասարանում ներմուծվում է ավելի ուշ)։   

     Այնուհետև խնդիրը ճիշտ լուծած 

աշակերտներից մեկը դասարանին ներկայացրեց 

իր լուծումը՝ հիմնավորելով և մեկնաբանելով 

արված քայլերը։  

Ավելի վաղ կատարածս դիտարկումների 

շնորհիվ նկատել էի, որ սովորողները 

համեմատաբար բարդ խնդիրներն ավելի լավ են 

ընկալում և լուծում, երբ հանձնարարում եմ 

կազմել այնպիսի խնդիր, որի համար նախատիպ 

է հանդիսանում արդեն լուծված խնդիրը կամ 

դրա մոդելը։ Ուստի այս խնդրի լուծումն ավելի 

լավ հասկանալու և խնդիրներ կազմելու միջոցով 

սովորողների ստեղծագործական 

մտածողությունը զարգացնելու նպատակով,  

տնային աշխատանք  հանձնարարեցի կազմել 

նմանատիպ խնդիր, սակայն որում նկարագրվող 

իրավիճակն ու թվային տվյալները լինեն 

տարբեր:  

Հաջորդ դասին հանձնարարված աշխատանքի 

ստուգումը կազմակերպվեց հետևյալ քայլերով․  

  

 Լավ խնդրի ընտրություն 

    Լավագույն աշխատանքները դասարանին 

ներկայացնելու համար, աշակերտներին 

հանձնարարեցի,  որպեսզի զույգերով միմյանց 

հետ փոխանակեն իրենց կազմած խնդիրները, 

ուսումնասիրեն  դրանք, փորձեն լուծել և միասին 

ընտրեն այդ երկու խնդիրներից  այն մեկը, որը 

նրանց կարծիքով ավելի լավն է: Ընդ որում՝ 

խնդրի լավ կամ վատ լինելու վերաբերյալ իրենց 

կարծիքները երեխաները պետք է հիմնավորեին 

և տային պարզաբանումներ։  

    Օրինակ՝ երեխաներն (անունները չեմ նշում) 

արտահայտեցին այսպիսի կարծիքներ․  

− Դասընկերոջս կազմած խնդիրը հետաքրքիր է, 

և ես կարող եմ հեշտությամբ լուծել, բայց այն չի 

համապատասխանում Ձեր տված 

առաջադրանքին։ 

−Խնդրի տեքստն ինձ համար հասկանալի չէր, 

մինչև դասընկերս չբացատրեց, չհասկացա, թե 

ինչ էր գրել։ 

−Խնդիրը լուծեցի և ստացա, որ առաջին օրը 

հետիոտնը բնակավայրից դուս գալուց հետո 

առաջին ժամում անցել է 21 կմ։ Իրականում 

այդպիսի բան հնարավոր չէ։ 

−Ես կհասցնեի լուծել ընկերոջս կազմած խնդիրը, 

եթե թվերը մի քիչ լավը լինեին․  

գործողությունները կատարելիս «խուճուճ» թվեր 

ստացա, էլ չշարունակեցի։   

   

 Առաջադրանքի գնահատման 

չափանիշների սահմանում 

Ընտրված խնդրի  առավելությունների  և մյուս 

խնդրի  թերությունների  վերաբերյալ  

աշակերտների դիտարկումների, 

մեկնաբանությունների և բերված 

հիմնավորումների հիման վրա`  դուրս  բերեցինք  

և  ձևակերպեցինք (իմ օգնությամբ)  «լավ» խնդրի 

չափանիշները. 

1. Խնդիրը  համապատասխանում  է  տրված  

հանձնարարության  պահանջներին: 

2. Խնդրի տեքստը ձևակերպված է հստակ և 

հասկանալի։  

3. Խնդրի  բովանդակությունը,  նրանում 

բերված  տվյալները  իրականությունից  

կտրված  չեն: 

4. Թվերն  ու մեծությունների  թվային  

արժեքներն  այնպիսին են,  որ խնդրի 

լուծման  ժամանակ  թվաբանական  

գործողություններ կատարելիս  անհարկի  

դժվարություններ  չեն  առաջանում:   

 

 Բարելավում` թերությունների 

բացահայտում և սխալների ուղղում 

     Հիմք ընդունելով «լավ» խնդրի չափանիշները` 

այն աշակերտները, ում խնդիրները չէին 

ընտրվել, կարողացան բացահայտել 

վերջիններիս թերությունները, փորձեցին գտնել 

իրենց թույլ տված սխալներն ու ուղղել դրանք: 

Իսկ ովքեր դժվարացան, նրանց օգնեցին 

դասընկերները կամ ես: 

     Նման առաջադրանքներ կատարեցինք երկու 

անգամ ևս (խնդրի կազմում ըստ տրված 

մաթեմատիկական մոդելի՝ շարժման և 

համատեղ աշխատանքի վերաբերյալ)՝ տարբեր 

օրերի, որոնց արդյունքները գրանցեցի, որպեսզի 

ունենամ ընդհանուր պատկերը։ Ստորև 

ներկայացնում եմ երեք առաջադրանքների 

արդյունքների դիագրամը (տե՛ս նկ․ 2)։  «Լավ» 

խնդիր եմ համարել այն խնդիրները, որոնք 

համապատասխանում են վերը նշված 4 

չափանիշներից առնվազն 3-ին։  

 

 

    

Ինչպես տեսնում ենք, հետազոտության համար 

ընտրված առաջադրանքների տեսակները 

կարող են դրական ազդեցություն ունենալ և 

լինեն արդյունավետ՝ սովորողների 

ստեղծագործական մտածողության զարգացման 

համար, թեև այս ամենը դեռ ավելի խորը 

վերլուծության կարիք ունի։  

   Այնուամենայնիվ, ակնհայտ է, որ իմ 

ցուցաբերած ընդհանուր մոտեցումները և 

դասերի ժամանակ կիրառված փոխներգործուն 

մեթոդները նպաստեցին սովորողների ակտիվ, 

ինքնուրույն և ստեղծագործական 

Խնդիր 1 Խնդիր 2 Խնդիր 3 

«Լավ» խնդիր «Վատ» խնդիր 

նկ. 2 

մտածողության զարգացմանը, սեփական 

կարծիք հայտնելուն, ընտրություն կատարելու 

հմտությունների զարգացմանը, ճանաչողական 

կարողությունների ձևավորմանը:   

  

Օգտագործված մեթոդները  ՕԳՏԱԳՈՐԾՎԱԾ  ՄԵԹՈԴՆԵՐԸ 

    Ըստ իմ հետազոտության 

նպատակահարմարության՝ որպես 

հետազոտական մեթոդ ընտրել եմ դիտարկումը։ 

Կիրառվել է ոչ ձևայնացված դիտարկում 

(որակական դիտարկման ձև է), որի ժամանակ 

ստեղծվել է համապատասխան իրավիճակ,  

ուսումնասիրել և կատարել  եմ գրառումներ 

նախապես սահմանված թեմայի շուրջ։   

Հետազոտության ավարտին անցկացրի ֆրոնտալ 

զրույց-քննարկում, և սովորողներին 

հնարավորություն ընձեռվեց կարծիք հայտնել 

ընտրված առաջադրանքների, հանձնարա-

րականների և կատարած աշխատանքի ուժեղ և 

թույլ կողմերի մասին։ Նրանց կարծիքների և իմ 

դիտարկումների արդյունքների հիման վրա 

կատարել եմ համապատասխան 

հետևություններ և եզրահանգում։  

Իրականացման 

ժամանակահատվածը 

  

09․09-07․10․2022թ․  

    

Թիրախ խումբը և 

շրջանակը 

/քանակ, սեռային 

բաշխում/ 

  

6-րդ դասարանի  29 աշակերտ՝ 13 աղջիկ, 16 

տղա։ 

    

  

  

 

Եզրակացություններ, առաջարկություններ 

 

Վերհանված 

արդյունքներ, 

եզրակացություններ, 

պատասխան հետազոտական 

հարցին 

  

 ԵԶՐԱԿԱՑՈՒԹՅՈՒՆ 

 

    Այս հետազոտության արդյունքում 

կատարեցինք մի շարք հետևություններ և 

եզրահանգումներ, որոնք ներկայացնում եմ 

ստորև․   

 Միջին դպրոցում մաթեմատիկայի 

ուսուցման գործընթացում՝ ըստ տրված 

մաթեմատիկական մոդելի (թվաբանական 

կամ տառային   արտահայտություն, 

գծապատկեր, հավասարում, 

անհավասարում և այլն) խնդիրներ և 

առաջադրանքներ հորինելը, կազմելը և 

լուծելը դրականորեն են նպաստում 

սովորողների ստեղծագործական և 

քննական մտածողության ու 

դատողություններ կատարելու 

կարողության զարգացմանը։ 

 Նմանատիպ առաջադրանքները 

նպաստում են նաև սովորողների լեզվական 

գրագիտության և կարողունակության 

զարգացմանը, քանի որ երեխաներն 

աշխատում են տեքստի հետ, և նրանց  

մշտապես տրվում է հետադարձ կապ՝ 

շտկվում են բոլոր տեսակի թերությունները։ 

 Այսպիսի առաջադրանքները կարող են 

արդյունավետ լինել նաև 

մաթեմատիկական և գիտատեխնիկական և 

այլ վերառարկայական 

կարողունակությունների ձևավորման  ու 

զարգացման համար, քանի որ խնդիրներ 

հորինելիս սովորողները դիտարկում են 

տարբեր իրավիճակներ, որոնք վերաբերում 

են կյանքի և գիտության տարբեր 

ոլորտներին։  

 Փոխներգործուն մեթոդների կիրառումը 

խթանում է սովորողների ակտիվ 

մասնակցությունը և ինքնուրույն 

գործունեությունը հմտությունների 

զարգացմանը, ինչն իր հերթին նպաստում է 

սոցիալական և ինքնաճանաչողական 

կարողունակության զարգացմանը։ 

 

 

  

  

Այլ տեղեկատվություն 

